La Quotidiana 28-10-2009, p. 11

chatt

rumantsch-grischun.ch

La chanzun rumantscha

Questa saira: Pop e rock (2)

DA BENEDETTO VIGNE

Emprims fastizs dal rock rumantsch
chattain nus gia durant ils onns sessan-
ta — tgi sa regorda per exempel anc da la
gruppa Hangovers da Tavanasa, ch’era
perfin ida a finir en in’emissiun festiva
da Balcun Tort? Lemprima gronda flu-
riziun da rock, pop e stilisticas parenta-
das registrain nus dentant a chaschun
da la retscha da Festivals da la Musica
Rumantscha a Mustér, durant ils onns
otganta. Ma leuforia ha cuzza pauc
temp: «... per chavar la fossa dal rock
rumantsch &ési memia baud, ma ina
pitschna cura per il pazient fiss necessa-
ria, schizunt in pau doping fiss per-
miss...» scriveva Arnold Rauch anno
1994, en il carnet da la famusa cumpi-
laziun «Porta la tatta», edida da Batta-
porta, 'emissiun giuvenila barmiera dal
Radio Rumantsch. La cura & dentant
vegnida ed ha gl success, cun ren-
aschientschas e regiuvenaziuns, si Tu-
jetsch, a Scuol, en la Val Schons, perfin
giu en la diaspora. Ed il rock e pop ru-
mantsch cuntinuescha a resunar, cun e
senza doping.

Viver veta: Dals rests da la gruppa Ha-
des era naschida ils emprims 90 la grup-
pa Roc’o’Congo, curunada da la vusch
dad Alice Darms. Frestgezza sonora ir-
landaisa marca la chanzun, ma ina mida-
da da tempo alludescha a las forzas che
na vulan laschar viver mai «sco jeu sun.
Muond in mai: Roland Vigtli e sia
gruppa AndaRojo han salvi ils tuns
«tschufs» en per ils onns 2000. E furni
in bel «hardrocker» cun orgelin per la
retscha Top Pop Rumantsch. Guida da

la sentenza filosofica che per midar il
mund ston ins cumenzar mintgamai tar
sasez.

Miu dé: «Oz ¢ il dé nu ch’ju sun vagni-
us ble ple gronds» (2001). Pascal Gam-
boni e ses Passiunai n’han betg mo intro-
duci il dialect tuatschin en la musica
rock, els han er rut lavirginitad —en plirs
senns — cun ina melodia interstailara ed

Tadlai e vuschai

Questa saira e damaun suenter mezdi
pudais vus dar la vusch a Vossa chan-
zun preferida che cumbatta ils 5 da
december 2009 forsa per il titel da La
chanzun rumantscha.

Tadlai Radio Rumantsch: Mesem-
na, 28-10-2009, 19.00-20.00 e
gievgia, 29-10-2009, 14.00-15.00.
Telefonar (80 raps per clom) e vuschar
pudais vus lura mintgamai durant las
2 uras che suondan 'emissiun radio.

0z en concurrenza

01 Viver veta — Roc’O’Congo

| 0901 59 16 01

02 Muond in mai — Roland Végtli
| 0901 59 16 02

03 Miu dé — Pascal Gamboni

| 0901 59 16 03

04 Mira cheu — Peter Wydler

| 0901 59 16 04

05 Spetga, neu — Gioni Fry

| 0901 59 16 05

06 La brev d’amur — Flurin Caviezel
| 0901 59 16 06

07 La pura — Corin Curschellas

| 0901 59 16 07

08 Angelina — Hades | 0901 59 16 08
09 Bandunau — Claudia Lombris

| 0901 59 16 09

10 Increschantiim — Influenza
10901 59 16 10

11 Daners, Daners — Hades

| 090159 16 11

Anc dapli infurmaziuns sin www.rtr.ch

ina frasa bunamain infantila. Donn
ch’els han lura chala.

Mira cheu: Sut il pseudonim Rezia
Spontana han Corin Curschellas e Bene-
detto Vigne participd anno 1983 — sco
emprims Rumantschs —a la preselecziun
svizra da 'Eurovision. La musica balli-
nanta era vegnida scritta da Peter Wyd-
ler, in enconuschent, ed il text n’era po-
liticamain betg daltut correct.

Spetga, neu: Malsegirtads pubertaras ve-
gnan gugent reflectadas en la musica giuve-
nila—en modadirecta ed indirecta tar quest
toc rudimentari da la gruppa Ba-Rock e ses
chantant Gioni Fry, anno 1988. Passaschas
diras sa midan cun muments meditativs,
ma la chanzun fa tuttina curaschi.
Labrevd’amur: Scuntrada eterogena per
ina causa dispitada, capitada'onn 1989.
Da las soras Scherrer enfin tar Paulin Nu-
otclia—tut las vuschs alternativas rumant-
schas han chanta duas lingias en favur dal
Rumantsch Grischun, tenor in text da
Flurin Spescha ed ina melodia da Flurin
Caviezel.

La pura: Tuns novs per in purtret dal
passa. Lonn 1992 ha Corin Curschellas
mess en musica ina veglia poesia da Gi-
on Cadieli, resguardond surtut ils suns
«etnics» da lorgelin da maun oramai
rescuverts. La chanzun & daventada in
pitschen hit er sin las undas naziunalas.

Angelina: En lur fasa finala1992 eén Efmar
Deflorin e ses Hades finalmain daventads
concrets — «Angelina, jeu less durmir cun
tei». Quel garegiar charnal, raramain ex-
primi en il rock rumantsch, gieva silmain
bain a pra cun la tunalitad dira, masculi-
na da la «starband» da Mustér.
Bandunau: Simona Caminada sha regor-
da dad ina vusch amia, Claudia Lombris,
ed ensemen hani propont il 2008 a la re-
tscha Top Pop ina collavuraziun sut il num
«Not Yet». La chanzun va en moll e tracta
in tema fitg popular en la chanzun ru-
mantscha — ma ella lascha sperar vers la fin.
Increschantiim: Ils giuvens rockadurs
fan magari opposiziun a las gene-
raziuns pli veglias — ma alura vani e
fan precis il medem sco ils babuns, i
chantan davart la patria e 'encrescha-
detgna e la bella lingua da la mamma.
Betg da sa smirvegliar che la ballada da
la gruppa Influenza ¢ daventada in fa-
vorit.

Daners, daners: En lur emprima
furmaziun dal 1984 laschavan ils Ha-
des anc dudir influenzas dal chant tra-
diziunal rumantsch — sper zinslas da
tuns electronics tudestgs. E la poe-
sia dad Alfons Tuor (1871-1904) de-
mussava ch’ils tuns critics n’eran betg
in'invenziun da la generaziun «rock-
adur a».

